
ԳՈՒՅՔԻ  ՆՎԻՐԱԲԵՐՈՒԹՅՈՒՆՆ  ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ԳՈՒՅՔ ՄԻԱՎՈՐԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1. ՀՀ ֆինանսների նախարարություն
	

	
	

	      ՀՀ փոխվարչապետի 01․10․2024թ․ թիվ № 03.1/03.62/33741-2024 հանձնարարականով   սահմանված ժամկետում դիրքորոշում չի ներկայացրել։  


	        2. Կադաստրի կոմիտե
	03․10․2024թ․

	
	N  ՍԹ/16346-2024

	Ի կատարումն ՀՀ փոխվարչապետ Տիգրան Խաչատրյանի 2024 թվականի հոկտեմբերի 1-ի N 03.1/03.62/33741-2024 հանձնարարականի՝ «Գույքի նվիրաբերությունն ընդունելու, գույք ամրացնելու և գույք միավորելու մասին»
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Հայաստանի անշարժ գույքի տեղեկատվական համակարգի (ARPIS) տվյալների համաձայն՝ Նախագծի 2-րդ կետի 2-րդ ենթակետում նշված ՀՀ Գեղարքունիքի մարզի Վարդենիս համայնքի Շատվան գյուղում գտնվող 05-073-0012-0002 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 1․2 հա մակերեսով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 1.045767 հա), գծային չափերը և երկրաչափական տեսքը չեն համապատասխանում պետական գրանցման տվյալներին (ըստ վկայականի՝ 1.2 հա):
Ելնելով վերոգրյալից՝ առաջարկում ենք նախքան Նախագիծը շրջանառության մեջ դնելը վերոնշյալ հողամասը կադաստրային քարտեզում ճշգրիտ տեղադրելու, ինչպես նաև հողամասի մակերեսի չափը հստակեցնելու նպատակով սահմանված կարգով ներկայացնել իրավունքի պետական գրանցման դիմում՝ կցելով նշված հողամասի WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծը՝ հաստատված համայնքի ղեկավարի կողմից, կամ Նախագծի 2-րդ կետի 2-րդ ենթակետում «հողամասի վրա կառուցված 1 831.6 քառ․ մետր մակերեսով» բառերը և թիվը փոխարինել «հողամասը և դրա վրա գտնվող» բառերով և Նախագծում նախատեսել դրույթ առ այն, որ գույքերի միավորման ժամանակ կճշտվեն նաև 1.2 հա հողամասի սահմանները:
Տեղեկացնում ենք նաև, որ վերոնշյալ անհամապատասխանությունների մասին Կադաստրի կոմիտեի 2024 թվականի հուլիսի 4-ի N ԳՄ/10774-2024 գրությամբ տեղեկատվություն է տրամադրվել Հայաստանի տարածքային զարգացման հիմնադրամին:

	Ընդունվել է։
Նախագծի 2-րդ կետի 2-րդ ենթակետում «հողամասի վրա կառուցված 1 831.6 քառ․ մետր մակերեսով» բառերը և թիվը փոխարինվել  է «հողամասը և դրա վրա գտնվող» բառերով և նույն կետում ներառվել է դրույթ գույքի միավորման ժամանակ հողամասի սահմանները ճշգրտելու վերաբերյալ։

	         3․  ՀՀ Գեղարքունիքի  մարզպետարան
	02․10․2024թ․

	
	N 01//8052-2024

	Առաջարկություններ և դիտողություններ չունի

	        4. Քաղաքաշինության կոմիտե
	03․10․2024թ․

	
	N  01/18.1/15173-2024

	Առաջարկություններ և դիտողություններ չունի

	        5. ՀՀ կրթության, գիտության, մշակույթի և սպորտի նախարարություն
	02․10․2024թ․

	
	N 01/20-1/30386-2024

	Առաջարկություններ և դիտողություններ չունի 

	        6. Հայաստանի տարածքային զարգացման հիմնադրամ
	03․10․2024թ․

	
	N  Ե/01/3196-24

	Ի կատարումն  ՀՀ փոխվարչապետի գրասենյակի ղեկավար պրն. Ա. Ադիլխանյանի 2024 թվականի հոկտեմբերի 01-ի՝ ՀՀ Գեղարքունիքի մարզի Վարդենիս համայնքի Շատվան գյուղի վարչական տարածքում կրթահամալիրի կառուցման համար հողհատկացումն ապահովելու նպատակով մշակված «Գույքի նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ դիտողություններ ներկայացնելու թիվ 03.1/03.62/33741-2024 հանձնարարականի՝ տեղեկացնում ենք, որ որոշման նախագծի վերաբերյալ դիտողություններ և առաջարկություններ չունենք:
Հիմնավորման նախավերջին պարբերությունը առաջարկում ենք վերախմբագրել՝ շարադրելով նշված պարբերության վերջին նախադասությունը հետևյալ կերպ.
«ՀՀ Գեղարքունիքի մարզի Վարդենիս համայնքի Շատվան գյուղի 1-ին փողոց 10 հասցեում գտնվող 0.20475 հեկտար մակերեսով հողամասը Կոմիտեին ամրացնելը ուղղակիորեն բխում է ՀՀ կառավարության 2023 թվականի նոյեմբերի 30-ի թիվ 2093-Ն  «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերանորոգման կամ հիմնանորոգման համար միջամտության աստիճանի ընտրության չափորոշիչները սահմանելու մասին» որոշման պահանջներից»:

	Քննարկվել է։
Տեղեկացնում ենք, որ հիմնավորման նախավերջին պարբերության մեջ արդեն իսկ հղում կատարվել է, որ  նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի) պահանջներից։  Ծրագրի 4․3 կետով հաստատվել է «Կրթություն» բաժինը, որով, ի թիվս այլնի, նախատեսվում է մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով։



